
1. 70910217-Urologiya magistratura mutaxassisligining umumiy tasnifi 

 

70910217-Urologiya magistratura mutaxassisligi boʼyicha magistrlar 
tayyorlovchi oliy taʼlimning dasturi amalga oshiriladi. Mutaxassislik boʼyicha 
oʼqitish kredit-modul tizimi asosida tashkil qilinadi. Magistratura dasturining 

meʼyoriy muddati 3 yil. 

1.1. Qoʼllanish sohasi 

1.1.1. 70910217-Urologiya magistratura mutaxassisligi malaka talabini 

qoʼllanilishi.  

Malaka talabi 70910217-Urologiya magistratura mutaxasisligi boʼyicha magistr 
tayyorlovchi oliy taʼlim muassasalari uchun majburiy talablar majmuasini ifodalaydi.  

1.1.2. Malaka talablarining asosiy foydalanuvchilari: 

mazkur magistratura mutaxassisligi boʼyicha fan, texnika va ijtimoiy soha 

yutuqlarini hisobga olgan holda oʼquv reja va modul dasturlarini sifatli ishlab chiqish, 

samarali amalga oshirish va yangilash uchun masʼul – oliy taʼlim muassasalarining 

professor-oʼqituvchilari; 

magistratura mutaxassisliklarining oʼquv reja va modul dasturlarini oʼzlashtirish 

boʼyicha oʼquv-tarbiya faoliyatini samarali amalga oshiruvchi barcha xodimlari va 

talabalari; 

oʼz vakolat doirasida bitiruvchilarning tayyorgarlik darajasiga javob beradigan 

oliy taʼlim muassasalarining boshqaruv xodimlari (rektor, prorektorlar, oʼquv boʼlimi 

boshligʼi, dekanlar va kafedra mudirlari); 

bitiruvchilarning tayyorgarlik darajasini baholashni amalga oshiruvchi Davlat 

attestatsiya komissiyalari; 

oliy taʼlim muassasasini moliyalashtirishni taʼminlovchi organlar; 

oliy taʼlim tizimini akkreditatsiya va sifatini nazorat qiluvchi vakolatli Davlat 

organlari; 

magistratura mutaxassisligini ixtiyoriy tanlash huquqiga ega boʼlgan bakalavrlar 
va boshqa manfaatdorlar. 

1.2. 70910217-Urologiya mutaxassisligi boʼyicha magistrlar kasbiy 
faoliyatlarining tasnifi. 

1.2.1. 70910217-Urologiya mutaxassisligi boʼyicha magistrlar kasbiy 
faoliyatlarining sohalari: 

70910217-Urologiya magistratura mutaxassisligi – Oliy va oʼrta maxsus, kasb-

hunar taʼlim tizimi, malaka oshirish, qayta tayyorlash muassasalarida mutaxassislikka 
oid modullarni oʼqitish; 

Oʼzbekiston Respublikasi Fanlar akademiyasi va tarmoq ilmiy-tadqiqot 

institutlari, Oʼzbekiston Respublikasi Sogʼliqni saqlash vazirligi, viloyatlar sogʼliqni 
saqlash boshqarmalari, ilmiy-tadqiqot markazlarida ilmiy tadqiqot faoliyatini yuritish, 

turli mulkchilik shakllaridagi korxonalarida, nodavlat va notijorat tashkilotlarida, 

markazif va mahalliy davlat boshqaruvi organlarida, kichik biznes va xususiy 

tadbirkorlik subʼektlarida davolash-profilaktik faolitni tashkil etish va boshqarishga 

oid kompleks masalalarni hal etish, shuningdek sogʼliqni saqlash tizimidagi davolash 
va profilaktika muassasalarida faoliyat yuritish kasbiy koʼnikmalariga, mutassaddilik 
qobiliyatiga yoʼnaltirilgan inson faoliyatining vositalari, usullari, metodlari va 
uslublarining majmuasini qamrab oladi. 

Mutaxasisslik boʼyicha fan, texnika va texnologiyalarning zamonaviy yutuqlari, 

kadrlar buyurtmachilari talablaridan kelib chiqqan holda magistrlarning kasbiy 

faoliyat sohalarida qoʼshimcha va oʼzgarishlar boʼlishi mumkin. 

1.2.2. 70910217-Urologiya mutaxassisligi boʼyicha magistrlar kasbiy 
faoliyatlarining obʼektlari: 

- oliy taʼlim, qayta tayyorlash va malaka oshirish, professional taʼlim 
muassasalarida pedagogik faoliyat; 

- fanlar akademiyasi va tarmoq ilmiy tadqiqot institutlari va markazlarida hamda 

oliy taʼlim muassasalarida ilmiy tadqiqot qaoliyati va jarayonlar; 

- sogʼliqni saqlash tizimidagi jarayonlar, sogʼliqni saqlash tizimiga tegishli 
dasturlar, standartlar, ilmiy maqolalar, tezislar, ilmiy-tadqiqot ishlari, meʼyoriy 
hujjatlar, maʼlumotnomalar, hisobotlar; 

- tibbiyot asbob-uskunalari, dori vositalari, muolajalar, resurslar, vositalar, 

usul va uslublar majmuasi; 

- jamiyat, aholi, oila, bemorlar, tibbiy yordamga muhtoj qariyalar, kattalar va 

bolalar, ayollar va erkaklar; 

- sogʼliqni saqlash tizimidagi davolash va profilaktika boʼyicha davlat va 
xususiy muassasalar, viloyat, shahar, tuman davolash-profilaktika muassasalari 

rahbarlari va masʼul shaxslar; 

- ilmiy-tadqiqot va ilmiy-ishlab chiqarish muassasalari va tashkilotlari, tibbiy 

yordam xizmatlariga ega boʼlgan xususiyligi istalgan shaklda boʼlgan ishlab chiqarish 

birlashmalarida amalga oshiriladigan chora-tadbirlar; 

- ilmiy tadqiqot jarayoni; 

- oʼquv jarayoni.; 

1.2.3. 70910217-Urologiya mutaxassisligi boʼyicha magistrlar kasbiy 
faoliyatlarining turlari: 

• ilmiy-tadqiqot faoliyati; 

• davolash va profilaktika faoliyati; 

• tibbiy-ijtimoiy faoliyati; 

• tashkiliy-boshqaruv faoliyati; 

• oliy, malaka oshirish va qayta tayyorlash taʼlim muassasalarida ilmiy-

pedagogik hamda oʼrta maxsus, kasb-hunar taʼlimi muassasalarida pedagogik 
faoliyat (oʼrnatilgan tartibda); 

• konsalting xizmati faoliyatini oʼz ichiga oladi. 

Mutaxassislik boʼyicha tayyorlangan magistrlar kasbiy faoliyatlarining muayyan 
turlari taʼlim jarayonining manfaatdor ishtirokchilari bilan hamkorlikda oliy taʼlim 
muassasasi tomonidan aniqlanadi. 

1.2.4. 70910217-Urologiya mutaxassisligi boʼyicha magistrlar kasbiy 
vazifalari: 

70910217-Urologiya mutaxassiligi boʼyicha Milliy malaka ramkasining 7-

malaka darajasi hamda bakalavr kasbiy faoliyatlarining sohalari, obʼektlari va 
turlariga muvofiq magistratura bitiruvchisi quyidagi kasbiy vazifalarni bajarishga 

qodir boʼlishi lozim: 

Ilmiy-tadqiqot faoliyatida: 

- ilmiy-tadqiqotlarni oʼtkazish, yangi ilmiy hamda amaliy natijalarni olish, 
olingan natijalarni tahlil qilish va amaliyotga tadbiq qilish; 

- echilayotgan ilmiy muammolar va topshiriqlarning kontseptual va nazariy 

modellarini ishlab chiqish. 

Davolash va profilaktik faoliyatida: 

- bemorlarda buyrak, siydik yoʼllari va erkaklar jinsiy aʼzolari kasalliklarini 
aniqlash va (noinvaziv va kaminvaziv usullarni qoʼshib) davolash; 

- tezkor yordam koʼrsatish uchun zarur boʼlgan toʼla hajmdagi koʼnikmaga 
ega boʼlgan yuqori malakali mutaxassis-urolog sifatida mustaqil amaliy faoliyat 

koʼrsatish; 

- aholi orasida sogʼlom turmush tarzini, ratsional ovqatlanishni targʼibot 

qilishi; 

- keng tarqalgan urologik kasalliklarni, oldini olish va kamaytirish uchun 

profilaktik tadbirlarni amalga oshirish. 

Tashkiliy-boshqaruv faoliyatda: 

- sogʼliqni saqlash tizimida tibbiy jamoalarni boshqarishni ilmiy va amaliy 
asosda tashkil qila bilishi; 

- axborot va zamonaviy pedagogik texnologiyalarni egallagan boʼlishi; 

- uzluksiz taʼlim muassasalarida oʼquv jarayonini tashkil etish va oʼtkazilishiga 
koʼmaklashish (oʼquv personali), tadqiqotlarda ishtirok etish, maʼlumotlarni toʼplash, 
umumlashtirish va tahlil etish, umumiy oʼrta, oʼrta maxsus, kasb-hunar hamda oliy 

taʼlim muassasalarida oʼquv mashgʼulotlarini oʼtish, zamonaviy pedagogik va 
axborot texnologiyalarni egallash va tadbiq etish boʼyicha guruhlarni boshqarish. 

Tibbiy-ijtimoiy faoliyatida: 

oila va alohida aholi guruhlari oʼrtasida inson salomatligiga taʼsir qiluvchi 
ijtimoiy-gigienik, ijtimoiy-psixologik omillarni aniqlashi va xavf omillarini bartaraf 

qilish. 

Oliy, malaka oshirish va qayta tayyorlash taʼlim muassasalarda ilmiy- 

pedagogik hamda oʼrta maxsus, kasb-hunar taʼlimi muassasalarida pedagogik 
faoliyatda (oʼrnatilgan tartibda): 

- oliy va oʼrta maxsus, kasb-hunar taʼlimi tizimining taʼlim muassasalarida 
mutaxassislikka oid tayyorgarlik yoʼnalishida nazarda tutilgan oʼquv fanlari boʼyicha 
nazariy va amaliy mashgʼulotlarni oʼtkazish, jumladan oʼquv ustaxonalarida 
oʼtkazish; 

- oʼquv fanlarini oʼqitish uslubiyotini egallashi; 

- zamonaviy axborot va pedagogik texnologiyalardan foydalanib noanʼanaviy 
oʼquv mashgʼulotlarini oʼtkazish; 

- oʼqitilayotgan fanlar boʼyicha darslarni oʼtkazish uchun zarur boʼlgan oʼquv-

uslubiy hujjatlarni tuzish, tayyorlash va rasmiylashtirish; 

- oʼqitilayotgan fan boʼyicha mashgʼulotlarni oʼtkazish uchun oʼqitishning 
texnik vositalaridan foydalanish; 

- mustaqil taʼlim va ijodiy qidiruv natijasida oʼqitilayotgan fan hamda pedagogik 
faoliyat sohasidagi uslublar, vositalar va shakllar tizimida oʼz-oʼzini muntazam 
takomillashtirib borish; 

- elektron (e-learning) va mobil (m-learning) oʼqitish uchun oʼquv-uslubiy 

majmualarni ishlab chiqish; 

- uzluksiz taʼlim tizimining Davlat taʼlim standartlari, Davlat talablari va boshqa 
oʼquv-meʼyoriy hujjatlarni ishlab chiqish. 

Konsalting xizmati faoliyatida: 

- mutaxassisliklar boʼyicha sogʼliqni saqlash tizimlari sohasida mavjud 

holatning analitik sharhini ishlab chiqish. 

2. 70910217-Urologiya taʼlim mutaxassisligi boʼyicha magistrlarning kasbiy 
kompetentsiyalariga qoʼyiladigan talablar 

 

2.1. Umumiy kompetentsiyalar: 

- ilmiy dunyoqarashga doir bilimlar tizimini egallagan boʼlishi, 

umummetodologik fanlar asosini, davlat siyosatining dolzarb masalalarini bilishi; 

-  ijtimoiy muammolar va jarayonlarni mustaqil taxlil qilish; 

-  milliy maʼnaviy va umuminsoniy qadriyatlar boʼyicha oʼz nuqtai nazarini 
ogʼzaki va yozma bayon etishi, milliy gʼoyaning nazariy asoslarni anglagan holda 
“Ozod va obod vatan, erkin va farovon hayot qurish” bosh gʼoyasining mohiyatini 
hamda uning asosiy gʼoyalar bilan mutanosibligi va farqini bilish; 

- tabiat va jamiyatda yuz berayotgan jarayon va hodisalar haqida yaxlit 

tasavvurga ega boʼlishi, insonning maʼnaviy qiyofasi haqida bilimlarga ega boʼlishi, 
ulardan hayotda va kasbiy faoliyatida hamda zamonaviy ilmiy tadqiqotlarda 

foydalana olish; 

- shaxsning inson, jamiyat, atrof muhitga boʼlgan munosabatini tartibga 

soluvchi huquqiy va axloqiy meʼyorlarni kasbiy faoliyatida qoʼllay olish; 

- yangi bilimlarni mustaqil oʼzlashtira olishi, takomillashtirishi va oʼz 
mehnatini ilmiy asosda tashkil qila bilish; 

- oʼzining individual bilimlariga tayangani holda ijtimoiy va shaxsiy 

ahamiyatga ega boʼlgan muammolarni tushunishi va ularni tahlil qilish; 

- oʼz faoliyatida meʼyoriy huquqiy hujjatlardan foydalana bilishi; 

- fikrlash madaniyati, muayyan tafakkur uslubiga, ogʼzaki va yozma nutqini 
aniq bayon qilish; 

- oʼzlashtirilgan bilimlarni ijodiy tanqidiy koʼrib chiqish va tahlil qilishi, 
ulardan ilmiy faoliyatida foydalana olish; 

- ilmiy faoliyati natijalarini his qilishga yoʼnaltirilgan ijtimoiy masʼuliyat 
shakllangan boʼlishi; 

- kasbiy faoliyatda oʼzlashtirgan fanlarning asosiy qonunlaridan foydalanishi, 

metodlarni tasniflashi, metodologik tamoyillardan ilmiy faoliyatida foydalana olish; 

- xorijiy tillardan birini ilmiy muloqot va kasbiy malaka almashish vositasi 

sifatida egallagan boʼlish; 

- axborotni toʼplash, saqlash, ularga ishlov berish va ulardan foydalanish 

usullarini egallash; 

- oʼzining kasbiy faoliyatida asosli mustaqil qarorlar qabul qila bilish; 

- axborot, bilim, maʼlumotni bir-biridan farqlash malakasiga ega boʼlishi, 
axborot texnologiyalaridan foydalana olish; 

- bugungi axborotlashgan jamiyat sharoitida axborot texnologiyalarining 

mohiyati va ahamiyatini tushunish, axborot xuruji xavfi va tahdidlarni anglash, 

axborot xavfsizligining asosiy talablariga rioya qilish; 

- internet tarmogʼidan axborotlarni olish, saqlash, qayta ishlashning asosiy 

usullari va vositalariga ega boʼlishi, axborotni boshqarish vositasi sifatida 
kompьyuter bilan ishlash; 

- pedagogik faoliyatida axborot va pedagogik texnologiyalardan foydalanishi; 

- taʼlim sifati va samaradorligini oshirishga innovatsion yondashish; 

- ilmiy faoliyati natijalari boʼyicha davlat va xorijda eʼlon qilingan loyihalarda 
ishtirok etish uchun loyiha tayyorlash; 

- patent olish uchun meʼyoriy hujjatlar tayyorlay olish; 

- davlat, nodavlat va notijorat tashkilotlari tomonidan eʼlon qilingan 
loyihalarda ishtirok etish uchun loyiha tayyorlash malakalariga ega boʼlishi lozim. 

2.2. Kasbiy kompetentsiyalar: 

- bemorlarda urologik kasalliklarini aniqlash va (noinvaziv va kaminvaziv 

usullarni qoʼllab) davolash koʼnikmalariga ega boʼlishi; 

- tezkor yordam koʼrsatish uchun zarur boʼlgan toʼla hajmdagi koʼnikmaga 
ega boʼlgan yuqori malakali mutaxassis-urolog sifatida mustaqil amaliy faoliyat 

koʼrsatish koʼnikmalariga ega boʼlishi; 

- aholi orasida sogʼlom turmush tarzini, ratsional ovqatlanishni targʼibot qilish 
koʼnikmalariga ega boʼlishi; 

- keng tarqalgan urologik kasalliklarni, xavfli, oʼta yuqumli infektsion 
kasalliklarni, jumladan COVID-19 infektsiyasini tarqalishini oldini olish, kamaytirish 

uchun profilaktik tadbirlarni amalga oshirish koʼnikmalariga ega boʼlishi; 

- oila va alohida aholi guruhlari oʼrtasida inson salomatligiga taʼsir qiluvchi 
ijtimoiy-gigienik, ijtimoiy-psixologik omillarni aniqlashi va xavf omillarini bartaraf 

qilishni bilishi; 

- oliy va oʼrta maxsus, kasb-hunar taʼlimi tizimining taʼlim muassasalarida 
mutaxassislikka oid tayyorgarlik yoʼnalishida nazarda tutilgan oʼquv modullari 
boʼyicha nazariy, amaliy va laboratoriya mashgʼulotlarini, jumladan oʼquv 
ustaxonalarida oʼtkazish koʼnikmalariga ega boʼlishi; 

- oʼquv modullarini oʼqitish metodikasini egallashi koʼnikmalariga ega 
boʼlishi; 

- zamonaviy axborot va pedagogik texnologiyalardan foydalanib noanʼanaviy 
oʼquv mashgʼulotlarini oʼtkazishni bilishi; 

- oʼqitilayotgan modullar boʼyicha darslarni oʼtkazish uchun zarur boʼlgan 
oʼquv-metodik hujjatlarni tuzish, tayyorlash va rasmiylashtirishni amaliyotga tadbiq 

etishni bilishi; 

- oʼqitilayotgan modul boʼyicha mashgʼulotlarni oʼtkazish uchun oʼqitishning 
texnik vositalaridan foydalanishni bilishi; 

- mustaqil taʼlim va ijodiy qidiruv natijasida oʼqitilayotgan modul hamda 
pedagogik faoliyat sohasidagi metodlar, vositalar va boshqa sohalarida oʼz-oʼzini 
muntazam takomillashtirib borishi; 

- uzluksiz taʼlim tizimining Davlat taʼlim standartlari, malaka talablari va 

boshqa oʼquv-meʼyoriy hujjatlarni ishlab chiqishni bilishi; 

- mutaxassislik boʼyicha sogʼliqni saqlash tizimi sohasida mavjud holatlarning 
analitik sharhlarini ishlab chiqish qobiliyatiga ega boʼlishi; 

- sogʼliqni saqlash tizimida tibbiy jamoalarni boshqarishni ilmiy va amaliy 

asosda tashkil qila bilishi; 

- hamkasblar, hamshiralar va kichik tibbiy xodimlar, bemorlar va ularning 

qarindoshlar bilan muloqotda tibbiy faoliyatning axloqiy va deontologik jihatlariga 

rioya qilish; 

- individual reabilitatsiya marshrutini tuzishni bilish; 

- reabilitatsiya jarayonida bemorning oʼzgaruvchan ehtiyojlarini baholash, 
prognoz qilish va monitoring qilish, reabilitatsiya xizmatlarini yetkazib beruvchilar 

va isteʼmolchilar oʼrtasida samarali hamkorlikni tashkil etish, reabilitatsiya infra 

tuzilmasi va undan reabilitatsiya maqsadlarida foydalanish imkoniyatini bilish, 

reabilitatsiya dasturlarining samaradorligi va sifatini nazorat qilish. 

- axborot va zamonaviy pedagogik texnologiyalarni egallagan boʼlishi; 

- uzluksiz taʼlim muassasalarida oʼquv jarayonini tashkil etish va 
oʼtkazilishiga koʼmaklashish (oʼquv personali), tadqiqotlarda ishtirok etish, 
maʼlumotlarni toʼplash, umumlashtirish va tahlil etish, umumiy oʼrta, oʼrta maxsus, 
kasb-hunar hamda oliy taʼlim muassasalarida oʼquv mashgʼulotlarini oʼtish, 
zamonaviy pedagogik va axborot texnologiyalarni egallash va tadbiq etish boʼyicha 
guruhlarni boshqarish qobiliyatlariga ega boʼlishi lozim. 

- ilmiy-tadqiqotlarni oʼtkazish va yangi ilmiy hamda amaliy natijalarni olish; 

- echilayotgan ilmiy muammolar va topshiriqlarning kontseptual va nazariy 

modellarini ishlab chiqishni bilish; 

